
				এই পাতাটির মুদ্রণ সংশোধন করা প্রয়োজন। 
wо а о মোহন অমনিবাস i
“আমার প্রিয়তম বেকার। অতীতে আমার জন্য আপনার উদ্বেগ, উৎকণ্ঠা দেখে সত্যই পরমানন্দ লাভ করেছি। আপনি যে আমাকে পাবার জন্য (না, দেখবার জন্য বলবো?) এতটা আকুল হয়ে উঠবেন, তা যদি কিছু পূর্বেও জানতে পারতাম, তা’ হ’লে এই পত্র আরও পূর্বে আপনার হস্তগত হয়ে ভীষণতম উৎকণ্ঠা নিরসন করতো। কিন্তু আমি গত পত্রে জানিয়েছিলাম যে, ছ’ সপ্তাহ আমার নিরুদ্বেগ ভাবে সময় কাটানোর প্রয়োজন আছে, সুতরাং এই সময়টুকু আমি নিশ্চিন্তে থাকতে চাই এবং অন্যান্য অনেক কিছুই লিখেছিলাম। কিন্তু আপনি আমার সকল আবেদন-নিবেদন যে এমন ভাবে উপেক্ষা করবেন, বন্ধু আমার, তা’ আমি ভাবতেও পারি নি। যাক গে, পাঁচ সপ্তাহেই আমার উদ্দেশ্য সফল হয়েছে। সুতরাং এক সপ্তাহ আগেই আপনাকে পত্র লেখার সুযোগ পেয়ে নিজেকে ভাগ্যবান বোধ করলাম।
এইবার আসল কাজের কথায় আসা যাক। আপনাকে আমি কয়েকবার জানিয়েছি যে, আমি শান্তিময় জীবন যাপন করতে চাই। কিন্তু আপনারা তা শুনলেন না। উপরন্তু আপনি বর্বরের মত এমন এক পৈশাচিক কাজ ক'রে বসলেন, যা’র সাজা আপনাকে না দিয়ে আমি কিছুতেই সুস্থ হতে পারছি না। - কি শাস্তি, কোন শাস্তি আপনাকে দেওয়া যেতে পারে? ভেবে আমি কয়েক রাত্রি বিনিদ্ৰ হয়ে কাটিয়েছি, তবে স্থির সিদ্ধান্তে উপনীত হয়েছি, মিঃ বেকার। i
এইবার মন দিয়ে শুনুন আপনার শাস্তির কথা। আজ হতে এক সপ্তাহ পরে ১০ই তারিখে আমি আমি কারেন্সি অফিস লুঠ করবো। আপনার সাধ্য থাকে, গভর্নমেন্টের সম্পদ রক্ষা করুন। আজ হ’তে অর্থাৎ আপনার পত্র প্রাপ্তির দিন হ’তে এক সপ্তাহ পরে আগামী ১০ই তারিখে কারেন্সি অফিসের লক্ষ লক্ষ টাকা আমি লুঠ ক’রে আনবো; আপনাদের সাধ্য হবে না, দসু্যু মোহনকে নিরস্ত করতে। আমি এখন হ’তেই দিব্য চক্ষে দেখতে পাচ্ছি, আপনি গভর্নমেন্টশক্তি সংগ্রহ করে নিজের স্কন্ধে দায়িত্ব নিয়ে আমাকে বাধা দেবার জন্য দাড়াবেন, কিন্তু সফল হবেন না, ফলে অপদস্থ, লাঞ্ছিত, কর্মচ্যুত মিঃ বেকার টিকিট কেটে জাহাজে চড়ে বসবেন। আপনি যখন বিলাতে আপন বাড়ীতে উপস্থিত হবেন, তাঁর বহু পূর্বেই ইংলন্ডের প্রত্যেকটি নর-নারী-শিশু আপনার প্রত্যেকটি ইতিহাস অন্তর্গত হয়ে আপনাকে
করে দেখুন, মিঃ বেকার। &
এই হবে আপনার একমাত্র উপযুক্ত শাস্তি। দসু মোহনের প্রিয়তমা নারীর কোমল, নবনীত, পবিত্র অঙ্গে গুলি করবার দুঃসাহস, স্পর্ধার এই হচ্ছে একমাত্র প্রতিফল, মিঃ বেকার!
আবার স্মরণ করিয়ে দিই। মাত্র এক সপ্তাহ পরে ১০ই জুলাই তারিখে আপনার কর্মজীবনের, সমাজ-জীবনের, সম্মানিত জীবনের শেষ হবে!
হা, আর একটা বিষয় ব’লে পত্রের উপসংহার করি। আপনি যদি ফোর্টের সমগ্র সৈন্য নিয়ে আমাকে বাধা দিতে চান, তবু সফল হ’তে দেব না আমি। দসু মোহন কখনও বৃথা দত্ত করে নি। আজ পর্যন্ত সে যা বলছে, যা প্রতিজ্ঞা করেছে, তা’র প্রত্যেকটি কথা

